
Zaharberritze lanak buruko 
min galanta izaten dira martxan 
ipintzen dituzten familientzat. 
Horregatik, zeregin hauek pro-
fesionalen esku uztea ezinbes-
tekoa da, merkea garesti irten 
ez dakigun. Hemen, Durangal-
deko adituen hainbat proposa-
men duzue eraberritze zein 
dekorazio arloan bide onetik 
ez irteteko.

Logela, egongela, komun zein 
sukaldean edozein aldaketa egin 
aurretik, gaia ondo ezagutzen 
duten adituen eskuetan jartzea 
ezinbestekoa da egitera goazen 
aldaketa horri ahalik eta eteki-
nik handiena ateratzeko. Du-
rangaldean badaude horretara-
ko profesionalak, zure beharre-
tara egokituko diren zerbitzu 
ezin hobea eskainiko dizutenak.

Hurrengo orrialde hauetan dekorazioan eta 
eraberritzeetan profesionalak diren gremioetako 
aukerak eskaintzen dizkizugu, diseinu aldaketa txiki 
batetik hasita, zerotik hasitako eraikuntza batera

Logelako dekorazioak giro atse-
gina eta erosoa sortzeko auke-
ra paregabea eskaintzen du. 
Komoda, bere diseinu eta prak-
tikotasunagaz, ezinbesteko 
elementua da espazioa antola-
tzeko, eta, gainera, estilo per-
tsonala gehitzeko aukera ema-
ten du.

Bestalde, burkoak elementu 
garrantzitsua dira logelako 
giroa berotzeko eta konforta 
handitzeko, kolore eta ehun 
desberdinekin jolas eginez es-
pazioa bizitzeko eta eroso sen-
titzeko modua sortzeko.

Estiloz beteriko komodek, biltegi lana egiteaz gainera, 
diseinu aldetik ikutu berezia ematen diote logelari

Bainugelako dekorazioa moda modan dago azken urteotan, eta azulejuak protagonista bihurtu dira. Zuria da gehien 
erabiltzen dena, baina ausartagoentzat koloretsuak ere badaude, edo nahasketa erabiltzen dutenak, espazioari 

freskotasuna eta estiloa emateko. Azulejuak ez dira bakarrik praktikoak garbitzerako orduan. Dekorazio elemen-
tuak ere badira, bainugelako itxura modernoa eta erakargarria sortzeko aukera ematen dute eta. Gogoratu komu-
nean objektu mordoa pilatzen dela, eta biltegi lanak egiteko elementuak ere ezinbestekoak dira, diseinuaz gainera.

Praktikotasunari eta diseinuari komuneko 
objektuak erraz gordetzeko biltegiko 

elementuak gehitu behar zaizkie

• Gehigarrietan, gehigarri bereko orrialde guztietako maketak, eragozpenik ez badago, B mailakoak izan behar dira.

ANBOTO ASTEKARIA  2025-05-23  BARIKUA • Jairen batzuen gaineko gehigarria bada, banderatxoak jarri.

Egongelako dekorazioan oso garrantzitsua da 
argitasun naturala aprobetxatu ahal izatea. Leiho 
handiek eta leihoen kokapen egokiak espazioa 
argiztatu eta aireztatzeko aukera ematen dute, eta 
horrek giro atsegina eta lasaigarria sortzen du.

Egongelako osagarriek ere argitasuna eman 
diezaiokete espazio bati. Altzarien zein kuxinen 

kolore eta testurek, esate baterako, argitasun 
hori ematen diote espazio bati. Gainera, diseinu 
aldetik ere egongelak zigilu pertsonala izateko 
ere balio dute. Erosotasuna izan behar da espazio 
honen ezaugarri nagusia, eta, hortik aurrera, 
bakoitzak gustuko dituen elementuekin jolasteko 
aukera du.

Urtebete egin duzue Senttix atse-
den-sistemak eskaintzen: nola 
baloratzen duzue publikoaren eran-
tzuna 365 egun hauetan?
Etengabeko bilakaera izan duen 
urtea izan da: oso pozik gaude, 
pertsona askok pozik daudela 
adierazi digutelako, kalitate-pre-
zio erlazio ona duen atsedenera-
ko espazio bat aurkitzeko zail-
tasunak zituztelako.
 
Gero eta pertsona gehiagok dakigu 
garrantzitsua dela koltxoi egoki 
batean atseden hartzea. Zer esan-
go zenieke egungo koltxoia berritzea 
baloratzen ari direnei?
Batez ere, kontuan har ditzate-
la beren beharrizanak: irmota-
suna, nukleoa, materialak...
Aholkularitza funtsezkoa da 
koltxoi bat aukeratzeko, atseden 
hartzeko eta erabat berrituta 
esnatzeko. Gure bizitzaren  
% 25 lotan pasatzen dugu.

 
Koltxoia bakarrik al da garrantzi-
tsua?
Agian hori izango da zatirik 
garrantzitsuena, baina baita 
koltxoiaren azpiko oinarria ere,
horrek zuzenean eragiten baitie 
koltxoiak eskaintzen dizkigun 
prestazioei. Horregatik, koltxoia-
ri oinarri egokia aukeratuta 
etekinik handiena aterako dio-
gu koltxoiari berari.

Zein beste zerbitzu eskaintzen du 
Senttixek?
Gure zeregin nagusia atseden 
on baten aholkularitzan eta 
espazio horren diseinuan datza,
ehunduren, oihalen eta abarren 
bidez, bezero bakoitzaren gus-
tua asebeteko duena. Oinarri-sor-
ta zabala dugu: oheburuak, 
almoadak eta oheko arropa, 
horretarako osagarri ezin hobeak 
direnak.
 
Kalitatea eta zerbitzua bateratzea 
da zuen lehentasuna: zerk bereiz-
ten zaituzte merkatuko beste au-
kera batzuetatik?
Jakina. Bezeroari nola, non 
eta noiz fabrikatzen den bada-
kigun produktu bat eskaini 
nahi diogu. Dena eskaerapean 
egiten da, ahalik eta kalitaterik 
handiena bermatzeko. 7 urteko 
garantia eskaintzen dugu, bai-
na gure koltxoiak ezin hobeto 
prestatuta daude haien bizitza 
baliagarria denbora gehiagoz 
luzatu ahal izateko. Horretaz 
guztiaz gozatzea posible dela 
ziurtatzeko, 12 hilabeterako 
finantzatzen dugu, interesik 
gabe. Bisita gaitzaten eta atse-
denik onena hartzeko erreze-
tarik onena ezagutu dezaten 
animatzen ditugu: LO ONA.

Ane Fernandez de Retana, Sentix eta Famaliving Durango dendako arduraduna.

Ideiak gura dituzu espazio gutxi duten sukaldeetarako? 
Argiztapenagaz eta koloreekin jolastuz, zabaltasun 
sentsazioa sortu daiteke. Hurrengo pausoa: biltegi 
egokiak aukeratzea

Sukalderako dugun espazioak 
guztiz baldintzatuko du bere di-
seinua. Baina horrek ez du esan 
gura sukalde txiki batek ezin 
duenik xarmarik izan. Kasu ho-
rretan, elementu guztiak optimi-
zatu behar dira espazioari ahalik 
eta etekinik handiena ateratzeko. 
Sukalde txikia baduzu, zabaltasun 
sentsazioa ematen duten kolore 
argiak erabiltzea komeni da eta 
argiztapenean bereziki inberti-

tzea. Era berean, biltegietako 
ekementuak ondo pentsatutako 
ordena sistema bategaz antolatu 
behar dira.

Espazio handien kasuan, au-
kera gehiago dago diseinua ga-
ratzeko. Modan dauden espazio 
garden eta erabilera anitzekotik 
eredu tradizionalagoetara heldu 
arte. Espazioa nabarmentzeko, 
mugak kentzeak oso emaitza 
onak ematen ditu.

